
Жас ұрпақ біздің болашағымыз, сондықтан оларға кәсіби білім берумен қатар өз мамандығын сүюге, қызығушылығын арттыруға жол ашатын саясаттар қолға алыну керек. Сондықтан осы бағытта жұмыс жасауға арналған үйірмелердің жұмысын жанджандырудың маңызы ерекше.

Тыңдаушылардың арасында әр пәннің бағыты бойынша үйірме жұмысын жандандырудағы негізгі мақсатымыз олардың шығармашылық қабілетін арттыруға барынша жағдай жасау болып табылады. Осы мақсаттарды іске асыру үшін әр түрлі үйірме жетекшілері өздерінің алдына әр түрлі міндеттер қояды. Мәселен: 

-студенттердің бос уақытын пайдалы өткізулерін қамтамасыз ету;

-студенттердің қоғамдық саяси және әлеуметтік белсенділігін арттыру;

-мәдени ағарту бағыттары бойынша іс-шаралар (мемлекеттік маңызы бар оқиғалар, атаулы күндер, ұлттық мейрамдар) өткізу;

-студенттердің шығармашылық және креативтік қабілеттерін арттыру;

-ЖОО студенттері арасында, республикалық,  халықаралық олимпиадаларға қатысуға баулу;

-студент жастардың ұйымдастырушылық қасиеттерін және топта, белгілі бір ортада көшбасшылық қабілеттерін ашу;

-оралман студенттердің кешендік тестілеуге дайындықтарын тереңдете түсуге қатысты семинарлар, тренингтер өткізу, дәрістер оқу;

-жоба жұмыстарын орындауға үйрету;

Үйірме жетекшілері алдарына осындай міндеттерді қоя отырып, үйірме мұшелерімен тығыз жұмыс жасауы керек. Әсіресе үйірме жұмысын өзінің жүргізіп отырған пәнімен байланыстырып, тыңдаушының сол пәнге деген қызығушылығын арттыруға баса мән берілу керек. Мысал келтіретін болсақ, «Жас тарихшылар үйірмесі» деп аталатын үйірмені алайық. 

Бұл үйірме тыңдаушыларды өз халқының тарихына деген қызығушылықты арттыруда: Қазақ халқы – кезінде еуроазия кеңістігін еркін жайлаған, артына өшпес мұра қалдырған кешегі сақтардың, ғұндардың, түркілердің ұрпағы. Олар өркениеттің керемет қайталанбас үлгісін қалыптастыра білді. Өзінің құндылығы мен кереметтігі жағынан Египет пирамидасынан кем түспейтін төрт бірдей «Алтын адам» қорғандарының қазақ жерінен табылуы осыған айғақ. Білге қаған, Күлтегін, Тоныкок, Қазақ хандығы дәуірінде елі мен жері үшін жан аямай күрескен Жалаңтөс, Қарасай, Қабанбай, Бөгенбай, Наурызбай батырлар, уығы мен керегесі алтынмен апталған Ақ Ордада билік жүргізген Қасым, Хақназар, Есім, Тәуке, Абылай сынды хандардың ісінен бастау алғандары қаншама. Кешегі кеңестік зұлматтың шеңгеліне ілінген Ә. Бөкейханов, А. Байтұрсынұлы, М. Шоқай, Ж. Аймауытұлы сынды арастарымыздың тарихтағы орны мен рөлін жас ұрпаққа жеткізу де асқаралы міндет алдына қояды.

Осы міндетті әр түрлі әдіс-тәсілдермен іске асырады. Әр түрлі сайыс сабақтары, елге белгілі тарихшы ғалымдармен кездесу ұйымдастыру, сабақтан тыс уақытта музейлерге апару, тарихи ұлттық фильмдер көрсету, т.б.

Қорыта келгенде, тыңдаушылардың арасында үйірме жұмыстарын жандандыру оларды біліммен сусындатып, көзі ашық, зиялы, адамгершілігі мол, жауапкершілікті мойнына ала білетін тұлға ретінде қалыптасуына септігін тигізеді. Оларға дұрыс бағыт-бағдар беруде де маңызды рөл атқарады. Жастар ой өрісі кең, тәрбиелі, білімді болып, адами құндылықтарды бойына сіңіріп өссе, болашаққа деген қадамымыз нық болмақ.

